
GJYKATA KUSHTETUESE 

YCTABHH CYLl 


CONSTITUTIONAL COURT 


Prishtine, me 7 mars 2016 
Nr. ref.:RK902/ l6 

AKTVENDIM PER PAPRANUESHMERI 

Rastin nr. KI97/15 

Parashtrues 

Veli Ku~i 

Vleresim i kushtetutshmerise se Aktgjykimit te Gjykates Supreme te 

Kosoves, Rev. nr. 137/2015, te 5 majit 2015 


GJYKATA KUSHTETUESE E REPUBLIKES sit KOSOvES 

e perbere nga: 

Arta Rama-Hajrizi, kryetare 
Ivan Cukalovic, zevendeskryetar 
Robert Carolan, gjyqtar 
Altay Suroy, gjyqtar 
Almiro Rodrigues, gjyqtar 
Snezhana Botusharova, gjyqtare 
Bekim Sejdiu, gjyqtar 
Selvete Gerxhaliu-Krasniqi, gjyqtare dhe 
Gresa Caka-Nimani, gjyqtare 

Parashtruesiikerkeses 

1. 	 Kerkesa eshte dorezuar nga z. Veli Kuc;i (ne tekstin e metejme: parashtruesi), 
me vendbanim ne fshatin Shiroke, komuna e Suharekes. 



Vendimi i kontestuar 

2. 	 Parashtruesi i kerkeses konteston Aktgjykimin e Gjykates Supreme te Kosoves, 
Rev. nr. 137/2015, te 5 majit 2015, me te cilin u refuzua, si i pabazuar revizioni i 
parashtruesit kunder Aktgjykimit te Gjykates se Apelit, Ac. nr. 632/2013, i 28 
tetorit 2014, perkitazi me kerkesen per kompensimin e demit ne emer te 
pensioneve te papaguara. 

3. 	 Aktgjykimi i kontestuar i ishte dorezuar parashtruesit te kerkeses me 10 korrik 
2015. 

Objekti i .. eshtjes 

4. 	 Objekt i <;eshtjes eshte vleresimi i kushtetutshmerise se Aktgjykimit te 
kontestuar, me te cilin parashtruesi pretendon se i jane shkelur te drejtat e 
garantuara me Kushtetuten e Republikes se Kosoves (ne tekstin e metejme: 
Kushtetuta), respektivisht neni 24 [Barazia para Ligjit] , neni 29 [E drejta e 
lirise dhe sigurise] si dhe nenin 31 [E drejta per gjykim te drejte dhe te 
paanshem]. 

Bazajuridike 

5. 	 Kerkesa bazohet ne nenin 113.7 te Kushtetutes, ne nenin 47 te Ligjit per 
Gjykaten Kushtetuese te Republikes se Kosoves, Nr. 03/L-121 (ne tekstin e 
metejme: Ligji) dhe ne rregullin 29 te Rregullores se punes te Gjykates 
Kushtetuese te Republikes se Kosoves (ne tekstin e metejme: Rregullorja e 
punes). 

Procedura ne Gjykaten Kushtetuese 

6. 	 Me 15 korrik 2015, parashtruesi dorezoi kerkesen ne Gjykaten Kushtetuese te 
Republikes se Kosoves (ne tekstin e metejme: Gjykata). 

7. 	 Me 19 gusht 2015, Kryetarja e Gjykates, caktoi gjyqtarin Bekim Sejdiu gjyqtar 
raportues dhe Kolegjin shqyrtues, te perbere nga gjyqtaret: Robert Carolan 
(kryesues), Almiro Rodrigues dhe Ivan Cukalovic. 

8. 	 Me 28 shtator 2015, Gjykata njoftoi parashtruesin per regjistrimin e kerkeses 
dhe i dergoi nje kopje te kerkeses Gjykates Supreme. 

9. 	 Me 26 janar 2016, Kolegji shqyrtues e shqyrtoi raportin e gjyqtarit raportues 
dhe i rekomandoi Gjykates ne perbelje te plote, ta deklaroje kerkesen te 
papranueshme. 

Permbledhja e fakteve 

10. 	 Qe nga viti 1973, parashtruesi i kerkeses ka qene ne marredhenie pune ne 
Sekretariatin Krahinor te Puneve te Brendshme te ish-Krahines Socialiste 
Autonome te Kosoves (ne tekstin e metejme: SKPB). 

11. 	 Parashtruesi i kerkeses ka punuar ne disa vende te punes ne SKPB si zyrtar i 
autorizuar. Me rastin e kryerjes se detyres zyrtare ne SKPB, me 1 prill 1981, 
parashtruesi i kerkeses ishte pJagosur gjate kohes se demonstratave ne rruge. 

12. 	 Me 25 shtator 1989, me ane te Aktvendimit 05-nr. 580-366/86, bazuar ne ligjin 
e atehershem ne fuqi, parashtruesit te kerkeses i eshte pranuar e drejta per 
pension te parakohshem te pJeqerise. 

13. 	 Me 5 korrik 2010, parashtruesi i eshte drejtuar Ministrise se Punes dhe 
Mireqenies SociaJe, me kerkesen per "riaktivizim te pensionit te punes dhe 
invalidOl·" te ciIin e ka gezuar deri ne vitin 1998. 

14. 	 Me 19 korrik 2010, Ministria e Punes dhe Mireqenies Sociale (ne tekstin e 
metejme: MPMS), te njejten e ka refuzuar me arsyetimin se ky eshte problem i 
te gjithe pensionisteve ne Kosove te cilet kane qene pensioniste nga fondi i ish 
Federates Jugosllave. MPMS-ja, me tutje, ka theksuar se e drejta ne pensionin e 
pleqerise realizohet me mbushjen e moshes 65 vjet,:are. 

15. 	 Me 10 gusht 2010, parashtruesi parashtroi padi ne Gjykaten Komunale ne 
Prishtine ne procedure kontestimore kunder MPMS-se, ku kerkon qe te 
obligohet MPMS-ja t'i paguaje kompensimin ne emer te demit material, 
gjegjesisht pensioneve te papaguara qe nga viti 1998, si dhe riaktivizimin e 
pensionit te punes dhe invalidor. 

16. 	 Me 15 tetor 2012, Gjykata Komunale ne Prishtine (Aktgjykimi C. nr. 
1774/1000), refuzoi, si te pabazuar kerkesepadine. 

17. 	 Ne arsyetim te vendi mit me tutje theksohet: ..... Te paditures i mungon 
legjitimiteti pasiv dhe se r;eshtja e legjitimitetit pasiv per te padituren i 
referohet rapol·tit material juridik, ne mungese te se cilit vendosi qe 
kerkesepadine e paditesit kunder te paditures ta rejuzoj si te pabazuar". 

18. 	 Me 19 janar 2013, parashtruesi i kerkeses i drejtohet Gjykates se Apelit me 
ankese ndaj Aktgjykimit te cekur ne paragrafin 14, duke pretenduar "shkelje te 
rende te Ligjit dhe nuk eshte prezantuar gjendja objektive". 

19. 	 Me 28 tetor 2014, Gjykata e Apelit e Kosoves (Aktgjykimi Ac. nr. 632/13), 
refuzoi ankesen e parashtruesit si te pabazuar. Ne arsyetim te vendi mit Gjykata 
e Apelit thekson se Aktvendimi i atakuar eshte ne teresi i rregullt dhe i ligjshem, 
dhe se MPMS-ja nuk eshte trashegimtare e fondit pensional te atehershem dhe 
per kete arsye i mungon legjitimiteti pasiv ne kete t,:eshtje juridike. 

20. 	 Me 28 dhjetor 2014, parashtruesi i kerkeses paraqiti kerkese per revizion ne 
Gjykaten Supreme duke pretenduar se Aktgjykimi i cekur ne paragrafin 17, 
eshte marre me shkelje esenciale te dispozitave te procedures ligjore, konstatim 
te gabuar te gjendjes faktike dhe zbatim te gabuar te se drejtes materiale. 

21. 	 Me 5 maj 2015, Gjykata Supreme e Kosoves (Aktgjykimi Rev. nr. 137/2015) 
refuzoi, si te pabazuar revizionin e parashtruesit te kerkeses. 

22. 	 Gjykata Supreme theksoi: "Gjykata e shkalles se dyte ne baze te vertetimit te 
drejte dhe te plote te gjendjes faktike ka zbatuar drejt dispozitat e procedures 
kontestimore te cilat kjo gjykate i vlereson sipas detyres zyrtare 00, Gjykata e 
shkalles se dyte ne aktgjykimin e saj ka dhene arsye te mjajtueshme per faktet 
relevante per gjykim te drejte te kesaj r;eshtje juridike te cilat i pranon kjo 
gjykate 00. ". 

23. 	 Per qellim te nje prezantimi te plote te procedurave dhe fakteve, Gjykata veren 
se me 11 maj 2011, parashtruesi kishte paraqitur kerkesen me numer KI63/11 
ne Gjykate. Parashtruesi kishte kontestuar Aktgjykimin e Gjykates Supreme te 
Kosoves, A. nr. 1239/2010, te 23 marsit 2010, ne konflikt administrativ, permes 
se ciles i ishte refuzuar e drejta per riaktivizim te pensionit invalidor. Me 11 
korrik 2011, Gjykata, permes Aktvendimit per papranueshmeri KI63/11, kishte 
hedhur poshte kerkesen e tij ne pajtim me rregullin 36 (2b) si qartazi, te 
pabazuar. Ne rastin konkret, kerkesa e meparshme e parashtruesit prane 
Gjykates nuk bie brenda fushes se objektit te r;eshtjes se kesaj kerkese, per arsye 
se parashtruesi i kerkeses ne menyre specifike tani konteston vendime tjera te 
gjykatave te rregullta te zhvilluara ne procedure kontestimore. 

Pretendimet e parashtruesit te kerkeses 

24. 	 Parashtruesi i kerkeses pretendon se me Aktgjykimin e Gjykates Supreme eshte 
shkelur neni 24 [Barazia para Ligjit], neni 29 [E drejta e Iirise dhe sigurise] dhe 
nenin 31 [E drejta per gjykim te drejte dhe te paanshem] te Kushtetutes. 

25. 	 Parashtruesi i kerkeses kerkon si ne vijim:. 

"E lusim Gjykaten Kushtetuese te anuloje vendimin me te cilin jam 
demtuaroo. ". 

Pranueshmeria e kerkeses 

26. 	 Gjykata veren se, ne menyre qe te jete ne gjendje te gjykoje kerkesen e 
parashtruesit, ajo duhet se pari te shqyrtoje nese ai i ka permbushur kriteret per 
pranueshmeri, te percaktuara me Kushtetute dhe te specifikuara me tej ne Ligj 
dhe ne Rregullore te punes. 

27. 	 Ne kete drejtim, Gjykata i referohet nenit 113 te Kushtetutes, i cili percakton: 

"7. Individet jane te autorizuar te ngrene shkeljet nga autoritetet publike 
te te drejtave dhe 1i7'ive te tyre individuale, te garantuara me Kushtetute, 
mirepo vetem pasi te kene shteruar te gjitha mjetetjuridike te percaktuara 
me ligj". 

28. 	 Ne kete drejtim, Gjykata i referohet nenit 48 te Ligjit, i cili parasheh: 

"Parashtruesi i kel'keses ka per detyre qe ne kerkesen e tij te qartesoj 
saktesisht se cilat te drejta dhe liri pretendon se i jane cenuar dhe cili eshte 
akti konkret i autoritetit publik te cilin parashtruesi deshiron ta kontestoj". 

29. 	 Gjykata, gjithashtu, i referohet rregullit 36 te Rregullores se punes, i cili 
parasheh: 

"(1) Gjykata mund ta shqyrtoje nje kerkese nese: 

d) kerkesa arsyetohet primajacie ose nuk eshte qartazi e pabazuar. 

(2) Gjykata do te deklaroje nje kerkese si qartazi te pabazuar, nese bindet 
se: 

[ .. .] 

(d) parashtruesi nuk deshmon ne menyre te mjaftueshme pretendimin 
eti/'. 

30. 	 Parashtruesi pretendon se Aktgjykimi i kontestuar ka shkelur te drejtat e tij te 
garantuara me nenin 24 [Barazia para Ligjit], neni 29 [E drejta e lirise dhe 
sigurise] dhe nenin 31 [E drejta per gjykim te drejte dhe te paanshem] te 
Kushtetutes. 

31. 	 Parashtruesi i kerkeses pretendon se te drejtat e tij ishin shkelur per shkak te 
vertetimit te gabuar te fakteve. Megjithate, ai nuk deshmon ne menyre te 
argumentuar pretendimin e tij per vertetim te gabuar te gjendjes faktike, qe ka 
rezultuar ne shkelje te drejtave te tij kushtetuese. 

32. 	 Gjykata veren se parashtruesi i kerkeses nuk pajtohet me vleresimin e fakteve 
dhe me zbatimin e dispozitave procedurale dhe ligjore nga gjykatat e rregullta. 
Vleresimi i fakteve dhe ligji i aplikueshem jane c;eshtje te cilat bien ne sferen e 
ligjshmerise. 

33. 	 Ne lidhje me kete, Gjykata konsideron se fakti i thjeshte qe parashtruesi nuk 
eshte i kenaqur me rezultatin e procedurave te perfunduara ne gjykatat e 
rregullta, nuk eshte i mjaftueshem qe parashtruesi i kerkeses te ndertoje nje 
pretendim per shkelje kushtetuese (Shih, mutatis mutandis, rastin Mezorur­
Tiszazugi Vizgazdalkodasi Tal'sulat kunder Hungarise, Nr. 5503/02, GJEDNJ, 
Aktgjykim i 26 korrikut 2005, paragrafi 21). Kur pretendohen shkelje te tilla te 
Kushtetutes, parashtruesi i kerkeses duhet te siguroje nje pretendim te 
arsyetuar dhe nje argument bindes (Shih Rastin K1198/13, parashtrues i 
kerkeses Agjencia Kosovare e Privatizimit, Gjykata Kushtetuese, Aktvendim 
per papranueshmeri, i 13 marsit 2014). 

34. 	 Per me teper, parashtruesi i kerkeses nuk ka sqaruar se si dhe pse konkludimi i 
Gjykates Supreme ia cenon te drejtat per barazi para ligjit, te drejten e lirise dhe 
te sigurise dhe gjykim te drejte dhe te paanshem. 

35. 	 Gjykata konsideron se Gjykata Supreme ne menyre te hollesishme arsyetoi se 
pse u refuzua kerkesepadia e parashtruesit. Ne menyre te vec;ante, Gjykata 
Supreme konstatoi se MPMS-ja nuk mund te jete pale ne procedure ne kete 
c;eshtje juridike per shkak se i mungon legjitimiteti pasiv. Ne Aktgjykimin e 
kontestuar gjykata Supreme thekson: "E paditura nuk eshte suksesore juridike 
pel'katesisht trashegimtare e ketij organi dhe per kete arsye i mungon 
legjitimiteti pasiv ne kete r;eshtjejuridike". 

36. 	 Gjykata me tej konsideron se procedurat ne Gjykaten Themelore ne Prishtine, 
Gjykaten e Apelit dhe ne Gjykaten Supreme nuk kane qene te padrejta ose 
arbitrare (Shih, rasti Shub kunder Lituanise, nr. 17064/06, GJEDNJ, Vendimi i 
30 qershorit 2009). 

37. 	 Gjykata thekson se ajo nuk vepron si gjykate e shkalles se katert ne lidhje me 
vendimet qe merren nga gjykatat e rregullta. Eshte roli i gjykatave te rregullta, 
qe te interpretojne dhe te zbatojne rregullat perkatese te se drejtes procedurale 
dhe materiale (Shih rastin Garcia Ruiz kUllder Spanjes, Nr. 30544/96, 
GJEDNJ, Aktgjykimi i 21 janarit 1999, shih gjithashtu Rastin KI70/11, 
parashtrues te kerkeses Faik Hima, Magbule Hima dhe Besart Hima, 
Aktvendim per papranueshmeri, i 16 dhjetorit 2011). 

38. 	 Per arsyet e lartpermendura, Gjykata konkludon se parashtruesi i kerkeses nuk 
e ka mbeshtetur dhe deshmuar ne menyre te mjaftueshme pretendimin e tij. 

PER KETO ARSYE 

Gjykata Kushtetuese e Kosoves, ne pajtim me nenin 48 te Ligjit dhe me rregullin 36 
(1) d) dhe (2) (d) te Rregullores se punes, me 25 janar 2016, njezeri 

VENDOS 

I. TA DEKLAROJE kerkesen te papranueshme; 

II. T' UA KUMTOJE kete vendim paleve; 

III. TA PUBLIKOJE kete vendim ne Gazeten Zyrtare, ne pajtim me nenin 
20. 4 te Ligjit; 

IV. Ky vendim hyn ne fuqi menjehere. 

